
IL-MINISTERU SACERDOTALI

I¢-cirkustanza partikulari tal-lejla, meta ahna ltqajna biex, kif hu dover taghna, naghtu
tislima u nitolbu ghal wiehed minn hutna, timbuttani biex anki fir-rakkont tal-Passjoni
li ghadna kemm qrajna nfittex ftit tad-dawl fug min huwa s-sacerdot.

Min hu s-sacerdot?

Hemm hafna indikazzjonijiet fir-rakkont li smajna, imma jien sa nsemmi tlieta.
Nilmah lil Kristu li huwa s-sacerdot tal-Ligi l-gdida, li minnu ahna niehdu s-
sacerdozju taghna.

II-ministeru tal-kult

Fir-rakkont li ghadna kemm smajna Kristu huwa pprezentat bhala l-ministru tal-kult,
dak li jiccelebra I-liturgija u dak li joffri s-sagrifi¢¢ju. Anzi Kristu jzid xi haga gdida
ma’ din il-ministerjalita tal-kult li kellu s-sacerdot tat-Testment il-Qadim, ghaliex
Kristu m’huwiex biss is-sacerdot li joffri s-sagrific¢ju imma li joffri lilu nnifsu bhala
l-vittma li toghgob lil Alla, jigifieri dak li smajna jsehh fl-Ahhar Cena x’hin San Mark
jirrakkonta kif Kristu ha 1-hobz f’idejh u qal lill-Appostli: “Hudu u kulu, dan huwa
Gismi”. Huwa ghamel hekk ukoll meta ha l-kal¢i u galilhom: “Hudu u ixorbu, dan
huwa 1-kal¢i ta’ Demmi”.

Ahna s-sacerdoti gejna maghzulin biex noffru dan il-kult lil Alla, biex anki lilkom
permezz tal-liturgija nghinukom taghmlu din l-offerta lil Alla. II-Kristjan, bhal kull
sacerdot, ghandu joffri lilu nnifsu u jitwahhad mal-vittma li huwa Kristu.

II-ministeru profetiku ta’ Kristu

Meta wiehed jisma’ l-qari tar-rakkont tal-Passjoni ma jistax ma jintebahx bil-
ministeru profetiku li kellu Kristu. Ir-rakkont jibda bin-nasba li saret biex lil Kristu
jagbduh, jipprocessawh u jehilsu minnu, u dan kien bhala konsegwenza tal-profezija
tieghu. Il-profeta huwa dak li minghajr biza’ jitkellem f’isem Alla u li jipprova jghix
u jippriedka stil ta’ hajja li forsi jkun f’kuntrast mal-istil tal-hajja tan-nies. Bhala
konsegwenza ta’ dan dak li jghid il-profeta mhux dejjem jintghogob, ikun skomdu u
allura jista’ jigrilu li jiehu l-hlas ta’ profeta, jigifieri jsib ruhu minsub b’ingann halli
mbaghad ikun hemm raguni biex jigi msikket u mwarrab.

Gheziez tieghi, dan huwa wkoll ministeru taghna. Irridu nkunu vuci profetika fiz-
zminijiet tal-lum. Dan naghmluh billi nifthu widnejna bhalma kien jaghmel il-Qaddej
Sofferenti ta’ Jahweh li fuqu jitkellem l-ewwel gari, biex nisimghu lil Alla jkellimna u
jibghatna biex inkunu vuci profetika, anki jekk nafu li jista’ jigrilna kif gralu Kristu u
jkun hemm min jaqla’ kontrina, jipprova jwarrabna jew isikkitna.

Il-ministeru ta’ gwida

It-tielet ministeru li jnebbahni bih il-vangelu tal-lum huwa l-ministeru ta’ gwida. Dan
deher meta Pilatu lil Kristu stagsieh: “Inti s-sultan tal-Lhud?”, u mbaghad fuq is-salib
giet imwahhla I-kitba: “Dan huwa s-sultan tal-Lhud”. Gest kien is-Sultan fis-sens li



kien il-mexxej il-gdid li jghin lill-poplu ta’ Alla johrog mill-iskjavitu u jaghmel I-
Ghid biex jidhol fl-Art Imwieghda, fis-Saltna ta’ Alla.

Dan huwa wkoll il-ministeru tas-sacerdoti taghna, li minkejja d-dghufija taghna ahna
nippruvaw inkunu ghalikom gwida u nghinukom timxu fid-direzzjoni t-tajba, kemm
meta nghinu biex indawlu l-kuxjenza individwali taghkom u kemm meta nghinu biex
tiddawwal il-kuxjenza kollettiva bhala socjeta.

Dun Pawl u t-twettiq ta’ dan il-ministeru

Dawn huma t-tliet aspetti li kellu Kristu u li ghandu kull sacerdot. Jien perswaz li I-
ministeru pastorali li Dun Pawl haddem ghal tnejn u hamsin sena kien imwettaq
b’kuxjenza ta’ dawn it-tliet ministeri. Huwa kien ministru tal-kult, u 1-kult i¢celebrah
mhux biss f’din il-parroc¢ca nativa tieghu imma wkoll f’postijiet ohra. Huwa wettaq
il-ministeru profetiku permezz tal-Kelma, anki jekk dan swielu prezz. Huwa ma
gatax qgalbu u, animat mill-ezempju tal-patruni taghkom San Pietru u San Pawl,
ipprova jkun ghalikom gwida. Min jaf kemm minnkom li tafuh thossukom grati ghal
dak li qalilkom f’widnejkom biex ghenkom issawru u tiffurmaw kuxjenza.

Gheziez tieghi, illum ni¢celebraw id-dahla ta’ Kristu fil-belt ta’ Gerusalemm, u
filwagqt li nheggeg lil dawn huti sacerdoti biex ma jibzghux jidhlu fil-belt tal-lum, anki
jekk nafu li f’mument ser jghidulek “Hosanna” u f’'mument iehor “Sallbu”, nappella
lilkom ilkoll biex tweznuna bit-talb taghkom. Din hija ghajnuna siewja hafna li intom
taghtuna biex nghixu bil-fedelta 1-vokazzjoni taghna u biex nghinukom b’dawn it-tliet
modi ta’ ministerjalita li semmejtilkom. Nitolbu ghal dan huna biex il-Mulej jaghtih
il-glorja tal-Genna u ghal hutna s-sacerdoti kollha.



